
Fjalim i ushtruesit të detyrës ambasador Brian Aggeler me rastin e hapjes së trajnimit 

NITA “Trajnim  i trajnuesve për aftësi në zbatimin e  procedurave gjyqësore”  

 

Mirëmëngjes. E nderuara drejtoreshë e Akademisë Aneta, i nderuar gjykatës i Gjykatës 

supreme Asllani, e nderuara kryetare e Gjykatës Nedelkova, të nderuar gjykatës, prokurorë, 

hetues, avokatë, ju dëshiroj mirëseardhje në konferencën e dytë trajnuese që organizohet nga 

Instituti nacional për aftësi në zbatimin e procedurave gjyqësore këtu në Maqedoni.  

Përkrahja e Ambasadës së SHBA-ve dhe e zyrës së OPDAT-it për këtë seminar paraqet 

vazhdim të bashkëpunimit të ngushtë dhe partneritetit të jashtëzakonshëm që OPDAT ka patur, 

që nga fillimi, me Akademinë për gjykatës dhe prokurorë.  

Pas nesh kemi lënë një vit të suksesshëm të ndërtimit të kapaciteteve të praktikuesve 

juridik të Maqedonisë. Trajnimet fillestare për Ligjin për procedura penale - të zbatuara në vitin 

2011 në kuadër të Akademisë, dhe të mbështetura nga Zyra e Ambasadës së SHBA-ve për 

zhvillim, ndihmë dhe trajnim të prokurorive (OPDAT) – ishte një sukses i madh, kryesisht për 

shkak tuajin. Mashalla!  

Të gjithë ju jeni themeli i sistemit juridiko-penal. Secili prej jush luan një rol të 

rëndësishëm në suksesin e transformimit të këtij sistemi nga ai inkuizitor në akuzator. Unë 

përshëndes përkushtimin tuaj që, edhe përskaj orareve të ngarkuara, të ndani me kolegët tuaj 

njohurinë që keni fituar gjatë viteve. Unë jam i bindur që aftësitë që keni përvetësuar gjatë 

konferencës së parë të NITA-s ju kanë ndihmuar që në trajnimet në vijim të mund të mësoni të 

tjerët. Dhe jam i sigurtë që kjo konferencë e dytë do të përforcojë dhe pasurojë aftësitë dhe 

njohuritë tuaja në lidhje me këto çështje. 

Përvetësimi i aftësive të reja të nevojshme për zbatimin e reformave kërkon më tepër 

kohë, durim dhe trajnim, dhe e gjithë kjo sjell përgjegjësi shtesë. Këto përgjegjësi do t’ju 

sfidojnë të promovoni drejtësinë, të zbatoni hetime dhe të ndiqni krimin, të siguroni mbrojtje 

kundër akuzave, apo të veproni si arbitër me argumente të qarta dhe precize, në formë të shkruar 

apo gojore. Gjatë gjithë kësaj kohe duhet të qëndroni vigjilent për mbrojtjen e proceseve të lira 

dhe të drejta të ligjit me qëllim që të shmangni shkelje apo keqpërdorime në faza të ndryshme të 

procesit të hetimit. Përgjegjësitë e reja do të kërkojnë nga ju aftësi akoma më tl mëdha orale dhe 

për të shkruar.  

Ligji i ri do të transformojë sistemin juridik penal në Maqedoni nga sistemi tradicional 

inkuizitor në sistem me shumë karakteristika të atij akuzator. Ky transformim nuk do të jetë i 

lehtë dhe ne e dimë që shumica besojnë se dy vite, aq sa janë planifikuar për zbatimin e këtij 

sistemi, nuk mjaftojnë. Qeveria duhet të sigurojë resurset e nevojshme për krijimin e një sistemi 

juridik penal efektiv dhe efikas i cili do të përforcojë sundimin e ligjit në dobi të qytetarëve, do të 

parandalojë aktivitetet kriminale dhe do të përmirësojë pozitën ndërkombëtare të vendit.  

Shtetet e Bashkuara mirëpresin procesin, dhe dëshirën për të zbatuar këtë ligj të ri sa më 

shpejtë që është e mundur. Kjo demonstron përkushtimin drejt sundimit të ligjit që është më 

rëndësi thelbësore për involvim më të madh të Maqedonisë me komunitetin Evropian dhe 

ndërkombëtar. Duhet përshëndetur sakrifikimi i kohës dhe i energjisë që keni bërë në përgatitjet 

për tranzicion.  



Si prokurorë dhe avokatë mbrojtës keni aftësinë që në mënyrë dramatike të ndikoni në 

jetët e të tjerëve. Qëndrimet tuaja bartin autoritet të fuqishëm dhe respekt të lartë në shoqëri. Por, 

autoriteti dhe respekti shoqërohen me përgjegjësi të mëdha dhe obligim për të përdorur aftësitë 

tuaja në mënyrë etike dhe të zgjuar.  

Me fillimin e zbatimit të Ligjit të ri për procedurë penale, roli juaj do të ndryshojë në 

mënyrë dramatike, por praktikimi i drejtë dhe i matur i pushtetit në këtë sistem të ri akuzator 

është me rëndësi thelbësore për të siguruar që i njejti do të gëzojë respekt të plotë nga qytetarët e 

Maqedonisë – element esencial i suksesit përfundimtar të ligjit.   

Në Maqedoni ekziston ideja që shumë mirë nuk është për të mirë, por shpresoj që ky 

trajnim do të sjell shumë të mira për ju. Ju dëshiroj seminar të suksesshëm! Faleminderit!  


